
Brahmacharyam

ப்³ரஹ்மசர்யம்

யஸ்மிந் ப்ரதீ³பே ஶலப⁴ந்தி தோ³ஷா:
யஸ்மிந் ஸுதா⁴ம்ஶௌ பரிதாபஶாந்தி: ।

யஸ்மிந் ஸமுத்³ரே கு³ணரத்நபூ⁴தி-
ஸ்தத்³ ப்³ரஹ்ம கோ ந ஸ்ப்ரு’ஹயேத் ஸசேதா:॥ 1॥

யஸ்மிந் தி³நேஶே பரிதப்யமாந-
உபத்³ரவத்⁴வாந்தமுபைதி நாஶம் ।

இஷ்டார்த²ஸம்பாத³நகல்பவ்ரு’க்ஷேऽ-
ஸ்மிந் ப்³ரஹ்மசர்யே ஸுதி⁴யோ யதேரந் ॥ 2॥

ஸிம்ஹாஸநே சோபவிஶந் ஸுரேந்த்³ர:
ப்ரவந்த³தே யாந் ஶுசிப⁴க்திநம்ர: ।

தே ப்³ரஹ்மசர்யவ்ரதப³த்³த⁴சித்தா
மநஸ்விநோ மர்த்த்யபு⁴வாம் ஜயந்தி ॥ 3॥

ப²லந்தி மந்த்ரா வஹதே ச கீர்த்தி-
ரத்⁴யாஸதே ஸந்நிதி⁴மப்யமர்த்யா: ।

யஸ்மிந் ஸதி ப்ரஸ்பு²ரிதப்ரபா⁴வே
தத்³ ப்³ரஹ்மசர்ய ஸுவிசாரலப்⁴யம் ॥ 4॥

அஸ்த்²நாம் ப்ரபூ⁴தம் ப³லமபர்யந்தம்
ரக்தப்ரவாஹம் ப்ரவிகாஸயந்தம் ।

முகே² ப்ரதாபாருணதாம் த³தா⁴நம்
ந க:ஸுதீ⁴ர்ப்³ரஹ்மயமம் ஸுரக்ஷேவ் ॥ 5॥

ந தம் ஶரத்பர்வஹிமாம்ஶுரோசி:
ப்ரஹ்லாத³முத்பாத³யிதும் க்ஷமேத ।

ந தம் ரஸம் தி³வ்யப²லாநி சாபி
ஹ்லாத³ம் ரஸம் ப்³ரஹ்ம யமாதநோதி ॥ 6॥

1

இதி முநி ந்யாயவிஜயோ ந்யாயதீர்த:² விரசித:
ப்³ரஹ்மசர்யோபதே³ஶ:ஸம்பூர்ண: ।

